
బుతోఁగూడ నీరామాయణంబునం దిప్పుడు యార్నూట నలువదియేడు సర్గ

లును నిరువదినాల్గువేలయిన్నూటయేఁబదిమూడు శ్లోకంబులును గలిగి

యుండు నందు బాలకాండమునందు డెబ్బదియేడు సర్గలును రెండువేలయి

న్నూటయేఁబదియాఱు శ్లోకంబులును నయోధ్యాకాండంబునందు నూటపం

దొమ్మిది సర్గలును నాలుగువేలనన్నూటపదియేను శ్లోకంబులును నారణ్యకాం

డంబునందు డెబ్బదియయిదుసర్గలును రెండువేలయేడ్నూటముప్పదిరెండు శ్లో

కంబులును గిష్కింధాకాండంబునం దఱువదియేడు సర్గలును రెండువేలయా

ర్నూటయిరువది శ్లోకంబులును సుందరకాండంబునం దఱువదియెనిమిది సర్గలును

మూఁడువేలయాఱు శ్లోకంబులును యుద్ధకాండంబునందు నూటముప్పది

యొక్క సర్గలును నయిదువేలతొమ్మన్నూటతొమ్మిది శ్లోకంబులును నుత్తర

కాండంబునందు నూటపది సర్గలును మూఁడువేలయిన్నూటముప్పదినాల్గు

శ్లోకంబులునుం గలిగి యుండు మహర్షి యగువాల్మీకి చతుర్వింశతిసహస్రశ్లోక

పరిమితంబుఁ జేసి యిమ్మహాకావ్యంబు రచించెఁ గావునఁ దక్కిన యిన్నూట

యేఁబదిమూడు శ్లోకంబులు జగతీచ్ఛందం బాదిగాఁ గల ఛందంబులవలనం

బుట్టినవృత్తంబులయక్షరాధిక్యంబున నుత్పన్నంబు లయ్యె నని కొంద ఱందురు

బహుయుగంబు లతీతంబు లగుటవలన వాల్మీకి ప్రతిజ్ఞాతసంఖ్యకు వ్యత్యయంబు

గలుగుట యుక్తం బని కొంద ఱందురు వాల్మీకిమహర్షివరుం డిరువదినాల్గు

వేల శ్లోకంబులు పరిమితంబు చేసి గ్రంథంబు రచించె ననియెడునది వాల్మీకి

సంకల్పమాత్రంటే కానీ పరిసమాప్తిదశయందు గ్రంథపరిపూర్తికొఱకు నీశ్లో

కంబులు కథితంబులై యుండఁబోలు నని కొందఱు వక్కాణింతురు చతుర్విం

శతిసహస్రశ్లోకనిర్ణయంబు కావ్యంబుకొఱకు నన్యూనాభిప్రాయంబె కాని

యనతిరిక్తాభిప్రాయంబు కాదని కొందఱు వచింతు రిరువదినాల్గువేల శ్లోకంబుల

మీఁద నల్పసంఖ్యాతంబులైన యిన్నూటయేఁబదిమూడు శ్లోకంబు లధికంబు

లై యుండు టది వ్యత్యయంబు గా దెట్లనిన విరించికి మహాయుగంబులు వేయుఁ

జనిన నొక్కపగ లనియు నాపగటికిఁ బదునలుగురు మనువులు చనుదు రని

యు మనుకాలంబు డెబ్బదియొక్క మహాయుగంబు లనియుఁ బురాణంబు

లందు వినంబడు వేయుమహాయుగంబులఁ బదునాల్గు మనువులకు విభాగించిన

డెబ్బదియొక్క మహాయుగంబులకంటె నించుకకాలం బధికం బై కానఁ

బడిన నది యెట్లు వ్యత్యయంబుగా గణింపంబడకుండు నట్టుల యయ్యల్పం

బైనయాధిక్యంబు పరిగణితంబు గా నేరదు భగవంతుం డగు ప్రాచేతసుండు

చతుర్వింశత్యక్షరసంఖ్యాకగాయత్రీ వర్ణంబు లీరామాయణంబునందు వేయి

శ్లోకంబుల కొక్కొక్కయక్షరంబు శ్లోకఘటితంబుగాఁ జేసి బాలకాం

డంబునందు మూఁ డక్షరంబులును నయోధ్యాకాండంబునందు నా ల్గక్ష

		 ఈ పేజీలో చివరి మార్పు 23 మార్చి 2024న 04:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

